
Депутаттар-парламенттік фракцияның мүшелері Алматыдағы экспортқа бағытталған өндірістердің жұмысымен танысты   
Алматыда Парламент Мәжілісінің вице-спикері, «Нұр Отан» партиясы Фракциясының Жетекшісі  Г.Исимбаева Мемлекет басшысы Н.Ә.Назарбаевтың Қазақстан халқына Жолдауындағы «Инновациялық және сервистік секторларды дамыту» бағыты бойынша түсіндірме жұмыстарын жүргізу мақсатында Мәжіліс депутаттары Г.Иқсанова мен О.Шишигинамен бірге «ЭФКО АЛМАТЫ» зауытына барды.
«ЭФКО АЛМАТЫ» ЖШС-Қазақстан Республикасы аумағындағы ірі май кәсіпорындарының бірі. «ЭФКО» Компаниясының Халықаралық Тобына кіреді.  

Ұжыммен кездесу барысында Г.Исимбаева кәсіпорын бәсекеге қабілетті өнім шығаратынына және оны сыртқы нарыққа бағыттайтындығына тоқталды.  

«Елбасы өз Жолдауында бұндай кәсіпорындар туралы айтты. Басқа да дәл осындай өнім шығаратын әлемдік өндірушілермен бәсекеге түсе алатын және өз өнімін экспортқа шығара алатын. Сондықтан, қазақстандық өндірушілерді қолдауға бағытталған «Бизнестің жол картасы» бағдарламасын Елбасымыз 2025 жылға дейін созып бергені өте маңызды. Келесі жылы бұл бағдарламаға 50 млрд.теңге бөлінеді деп көзделуде», - деді Г.Исимбаева. 
Өндірісті жаңғыртудың және соңғы бірнеше ай ішінде өндірілген жаңа технологиялардың арқасында кәсіпорын жергілікті шикізатты терең өңдеу негізінде жоғары сапалы май өнімін шығаруды ретке келтіре алды. Компания республиканың ішкі қажеттілігін жауып қана қоймай, сонымен қатар қазақстандық өнімді экспортқа да шығара бастады.  
Күрделі макроэкономикалық жағдайға қарамастан, әрине республика Үкіметінің қолдауымен, компания өндіріс пен экспорт көлемін ұлғайтуды көздеп отыр. Ол Қазақстанға 2025 жылға қарай Орталық және Орта Азиядағы май өнімінің негізгі жеткізушісі болуына ықпал етпек. 
Сапар аясында депутаттар «Ұлттық мемлекеттік ғылыми-техникалық сараптама орталығы» АҚ-на барды. Орталықтың жұмысы  ғылыми, ғылыми-техникалық және инновациялық жобалар мен бағдарламалар сараптамасын басқарудың, ашықтығы мен жариялылығының бірыңғайлығын қамтамасыз етеді. Орталықтың миссиясы  – анағұрлым келешегі бар ғылыми жобалар мен бағдарламаларды анықтауға, сондай-ақ ғылыми зерттеулер сапасын арттыруға бағытталған тәуелсіз және объективті ғылыми-техникалық сараптама арқылы отандық ғалымдардың, ғылыми ұйымдар мен ұжымдардың  әлеуетін іске асыруға ықпал ету.
